
 Samþykkt 

Brunavarnaáætlunin er gerð fyrir starfssvæði Brunavarna Árnessýslu í samræmi við 

ákvæði 13. greinar í Lögum um brunavarnir nr. 75/2000 sem tóku gildi 1. janúar 2001. 

Brunavarnaáætlunina má nota sem grunn að gæðastjórnun og úttekt á starfsemi 

slökkviliðs fyrir þá aðila sem bera ábyrgð á brunavörnum í sveitarfélaginu.  Áætlunin 

auðveldar einnig íbúum svæðisins að fá upplýsingar um skipulag slökkviliðs og 

markmið með rekstri þess. Það sama gildir um nærliggjandi sveitarfélög og geta 

brunavarnaáætlanir einnig orðið grunnur að auknu samstarfi á milli þeirra.  Einnig 

auðveldar hún Mannvirkja stofnun að hafa yfirlit yfir starfsemi slökkviliða í landinu og 

meta hæfni þeirra og hvar sé helst þörf á úrbótum. 

Brunavarnaáætlun er grunnur að gæðastjórnun og jafnframt úttekt á starfseminni og 

reglugerð til notkunar fyrir þá sem ábyrgð bera á brunavarnamálum viðkomandi 

sveitarfélaga. 

 

 

Staður: ________________________ Dags.: ________________________ 

 

 

 

______________________________ ______________________________ 

 F.h. Fagráðs Brunavarna Árnessýslu         F.h.  Mannvirkjastofnunar 

 

 

_________________________________ 

Slökkviliðsstjóri Brunavarna Árnessýslu 

 

 

______________________________ ______________________________ 

 Bláskógabyggð  Flóahreppur 

 

 

______________________________ ______________________________ 

 Grímsnes og Grafningshreppur  Hrunamannahreppur 

 

 

______________________________ ______________________________ 

 Hveragerðisbær  Skeiða- og Gnúpverjahreppur 

 

 

______________________________ ______________________________ 

 Sveitarfélagið Árborg  Sveitarfélagið Ölfus 

KYNNING  

Brunavarnaáætlun þessi er gerð af Kristjáni Einarssyni, slökkviliðsstjóra, fyrir starfssvæði 

Brunavarna Árnessýslu sem nær yfir alla sýsluna sem er 8,287 ferkílómetrar að stærð. Að 

gerð þessarar brunavarnaáætlunar komu einnig annað starfsfólk BÁ auk starfsfólks 

Mannvirkjastofnunar. 

Íbúar í  sveitarfélögum í Árnessýslu 1. janúar 2015 voru 15.641. Selfoss er miðstöð 

samgangna og þjónustu og vettvangur öflugrar vinnslu á afurðum sunnlensks landbúnaðar 

og þjónustu við hann.  Má þar nefna stærsta mjólkurbú landsins og eitt stærsta sláturhús 

landsins. Fjöldi bygginga- og verktakafyrirtækja er á Selfossi og annar iðnaður er einnig 

staðsettur þar. Nefna má húsbyggingaiðnað, plastiðnað, járniðnað o.fl.  Selfoss er miðstöð 

skóla, heilbrigðis- og bankaþjónustu ásamt opinberri stjórnsýslu á Suðurlandi.   

Vaxandi fjöldi fyrirtækja er einnig starfandi við margs konar þjónustu við einstaklinga og 

fyrirtæki.  Miðstöð verslunar á Suðurlandi er á Selfossi og fjölmargar verslanir eru starfandi 

á ýmsum sviðum. Hótel og gististaðir eru áberandi á Selfossi sem og fjöldi veitingastaða. 

Það sama gildir fyrir önnur sveitarfélög í Árnessýslu sem BÁ vaktar í eldvarnarlegu tilliti. Í 

Hveragerði, Þorlákshöfn, Laugarvatni, Reykholti, Stokkseyri, Eyrarbakka og á Flúðum er 

rekin starfsemi sem samsvarar fyrirtækjarekstri á Selfossi. Fjölmargir gististaðir og öflug 

landbúnaðarfyrirtæki eru starfrækt á svæðinu öllu sem og bygginga- og verktakafyrirtæki og 

annar iðnaður.  

Stærsta sumarhúsabyggð á Íslandi er á svæði Brunavarna Árnessýslu, fjöldi sumarhúsa 1. 

des. 2014 var 7.036 eða 57% húsa í landinu öllu landinu en sumarhús landsins  eru 12.476.  

Ætla má að íbúafjöldinn í Árnessýslu geti á góðum degi talið allt að 45 þúsund manns þegar 

heimamenn, gestir í sumarhúsum og aðrir ferðamenn eru allir taldir.  

Þar má helst nefna byggðina við Sog í Grímsnes- og Grafningshreppi. Sú sumarhúsabyggð 

nær raunar upp með öllu sveitarfélaginu þar sem margar eigendur  bújarða hafa selt 

landskika undir frístundabyggð. Sama má segja um Bláskógabyggð en þar eru helstu kjarnar 

á Þingvöllum, Laugarvatni, sumarhúsasvæðin í Reykjaskógi, Brekkuskógi og Úthlíð. 

Hrunamannahreppur státar einnig af öflugri byggð.  Víða annarsstaðar innan svæðis BÁ eru 

smærri kjarnar frístundabyggðar, kjarnar sem eru í örum vexti. 

Ef til stórra áfalla kemur er auka styrkur til slökkvi- og björgunarstarfa sóttur til 

nærliggjandi sveitarfélaga eins og kveðið er á í brunalögum. Nærliggjandi slökkvilið eru 

Slökkvilið höfuðborgarsvæðis og Brunavarnir Rangárvallasýslu 

 

 

Markmið  
Samkvæmt lögum um brunavarnir nr. 75/2000, 13. gr., er markmið brunavarnaáætlunar að 

tryggja að slökkvilið sé þannig mannað, skipulagt, útbúið tækjum, menntað og þjálfað að 

það ráði við þau verkefni sem því eru falin með lögum þessum og reglugerðum settum 

samkvæmt þeim. Brunavarnaáætlanir eiga að stuðla að því grundvallarmarkmiði að vernda 

líf og heilsu fólks, umhverfi og eignir með fullnægjandi eldvarnaeftirliti og viðbúnaði við 

eldsvoðum og mengunaróhöppum á landi. 

Brunavarnaáætlanir gefa einnig gott yfirlit yfir starfsemi og ástand slökkviliða og geta því 

orðið grunnur að gæðastjórnun og áætlun um endurbætur t.d. hvað varðar búnað, menntun 

og samstarf við aðra aðila. Einn mikilvægasti þáttur brunavarnaáætlunar er að gera sér grein 

fyrir hvar úrbóta er þörf og gera í kjölfarið verk- og kostnaðaráætlun þar að lútandi. 

  

Árnessýsla er  8.287 km² að stærð. 

Gerð og endurskoðun brunavarnaáætlunar 

Brunavarnaáætlun þessi er unnin af slökkviliðsstjóra Brunavarna Árnessýslu eftir lögum um 

brunavarnir nr. 75/2000, 13. gr., og eftir leiðbeiningum sem Mannvirkjastofnun gaf út. 

Ein af forsendum brunavarnaáætlunar er að gerðar verði viðbragðsáætlanir, t.d. 

slökkviáætlanir og mengunarvarnaáætlanir, að minnsta kosti yfir alla stærstu og erfiðustu 

áhættustaði á starfssvæði slökkviliðsins. Slíkum áætlunum verður lokið fyrir árslok 2016 og 

ef áhætta verður talin meiri en nú er talið verður brunavarnaáætlun endurskoðuð. 

Niðurstöður úr þeim eiga meðal annars að leiða í ljós hvort:  

¶ tækjakostur slökkviliðs sé nægilegur. 

¶ fjöldi slökkviliðsmanna, geta þeirra og menntun sé nægjanleg. 

¶ nægilegt slökkvivatn sé fyrir hendi. 

¶ slökkvistöðvar uppfylli þarfir slökkviliðsins.  

Komi í ljós að úrbóta sé þörf geta aðgerðir meðal annars falist í að: 

¶ endurnýja eða fjölga slökkvibílum, slökkvidælum eða bæta annan tækjakost. 

¶ bæta aðstöðu slökkviliðsins, fjölga í liðinu, auka menntun og þjálfun slökkviliðsmanna eða 

setja upp fleiri bakvaktir eða fastar vaktir. 

¶ tryggja aðstoð, t.d. frá öðru slökkviliði með samstarfssamningum. 

¶ auðvelda vatnsöflun í sveitarfélaginu, t.d. með fjölgun brunahana.  

¶ gera áætlun um endurnýjun og afskriftir á búnaði slökkviliðsins. 

Brunavarnaáætlun á einnig að skilgreina rekstrarfé fyrir slökkviliðið.  Gera þarf skrá yfir 

allan búnað slökkviliðsins og ákveða afskriftarreglur til að gera sér grein fyrir þeirri 

lágmarksupphæð sem þarf árlega til að halda tækjabúnaði í viðunandi ástandi.  Sé þörf á 

úrbótum, þarf einnig að tryggja nauðsynlegt viðbótarfjármagn til þeirra. Tillaga  

Mannvirkjastofnunnar er að sveitarfélög greiði árlega í afskriftasjóð til þess að auðvelda 

kostnaðarsamar búnaðarendurnýjanir þegar að þeim kemur.  

Forsendur fyrir brunavarnaáætlun má einnig finna í: 

¶ öðrum áætlunum fyrir slökkvilið í sveitarfélaginu.  

¶ áætlunum fyrir umhverfis- og skipulagsmál í sveitarfélögunum og nærliggjandi 

sveitarfélögum. 

¶ öðrum gögnum svo sem lögum, reglugerðum og samningum sveitarfélaga. 

Endurskoðun brunavarnaáætlunar 

Áætlunina skal endurskoða fimm árum eftir að hún hlýtur samþykki. Ef veigamiklar 

breytingar eru gerðar á forsendum hennar, skal hún endurskoðast fyrr. Einnig skal tilgreina í 

henni allar meiriháttar breytingar, endurnýjanir og endurskoðanir sem fyrirhugaðar eru innan 

næstu fimm ára. 

Samráð við gerð brunavarnaáætlunar 

Eftirtöldum aðilum var gefin kostur á að koma á framfæri atriðum sem nýst geta við gerð 

brunavarnaáætlunar Brunavarna Árnessýslu: 

Fagráð Brunavarna Árnessýslu, Héraðsnefnd Árnessýslu, Bæjarstjórn Árborgar, 

Bæjarstjórn Hveragerðis, Bæjarstjórn Ölfuss, Sveitarstjórn Grímsnes- og Grafningshrepps 

Sveitarstjórn Bláskógabyggðar, Sveitarstjórn Hrunamannahrepps, 

Sveitarstjórn Skeiða- og Gnúpverjahrepps, Sveitarstjórn Flóahrepps, Mannvirkjastofnun. 

 

Endurskoða skal brunavarnaáætlun  

á fimm ára fresti 

1. Áhættugreining - áhættumat 

Brunavarnir Árnessýslu vinna út frá því að áhætta sé margfeldi af tveimur eða jafnvel 

þremur þáttum sem eru líkindi á einhverjum atburði og afleiðingar hans, en einnig geta atriði 

eins og upplifun almennings og stjórnvalda af viðkomandi atburði, pólitísk afstaða og geta 

viðbragðsaðila til að glíma við atburðinn haft áhrif. 

Áhætta = Líkindi × afleiðingar + ( upplifun almennings + pólitísk afstaða + geta 

viðbragðs- aðila) 

Stærð og skipulag BÁ byggir þó ekki á einni einstakri áhættu eins og leiðbeiningar um efni 

og gerð brunavarnaáætlunar gera ráð fyrir heldur er farin sú leið að gera tilraun til þess að 

greina áfallaþol sýslunnar. 

Mengunar- og aðkomuáætlanir eru ekki til fyrir stærri áhættur innan starfssvæðisins en lokið 

verður við að gera þær fyrir árslok 2017. 

Samkvæmt 10. grein nýrra laga um almannavarnir nr. 82/2008 skulu almannavarnanefndir 

vinna að gerð hættumats í umdæmum þeirra. Þar sem Árnessýsla  er stór og íbúar búa dreift 

og starfsemi margþætt á svæðinu er gerð áhættumats viðamikið verkefni. 

Almannavarnanefnd Árnessýslu í samvinnu við BÁ, meðal annarra, lét vinna skýrsluna á 

árinu 2010  en hún tilheyrir svokölluðum lifandi skýrslum þar sem allar áhættugreiningar 

verða settar inn þegar vinnslu er lokið 

 

ĂHÞttumat og §hÞttugreiningñ  

http://www.babubabu.is/almennar_forvarnir/almannavarnir_-_ahaettumat/skra/92/ 

Við gerð áhættugreiningarinnar voru settir fram áhættuflokkar, sem samanstanda af þeim 

hættum sem talið er að geti komið upp í Árnessýslu.  

Megintilgangur með skýrslunni er að meta áfallaþol svæðisins.  

Næstu skref Almannavarna í samvinnu við Brunavarnir Árnessýslu er að meta einstaka 

áhættur meðal annars með því að draga fram eftirfarandi þætti. Þeirri vinnu verður lokið árið 

2015: 

Å Hvaða viðbúnaður og mannafli er til staðar og hvað vantar ? 

Å Eru til viðbragðsáætlanir ? 

Å Hvað geta viðbragðsaðilar ráðið við ? 

Hvað ráða viðbragðsaðilar á svæðinu við stórt áfall, t.d. með tilliti til umfangs tjóns, fjölda 

slasaðra og í hversu langan tíma ? 

 Áhættumat  

Með áhættu er hér átt við óvænta atburði sem geta átt sér stað og haft neikvæðar afleiðingar. 

Við vinnu þessa verkefnis verður aðferðafræði Almannavarnadeildar ríkislögreglustjóra við 

áhættuskoðanir í lögregluumdæmum höfð til hliðsjónar.  

Stuðst verður við verkefni sem þegar hafa verið unnin á svæðinu auk hliðstæðra verkefna frá 

nágrannalöndunum, sér í lagi þau sem nýta sér landupplýsingakerfi. 

Þegar niðurstöður verkefnisins liggja fyrir verða þær settar fram í landupplýsingakerfi (GIS) 

og áhætta sett í samhengi við viðkvæma hluta svæðisins svo sem fjölbýla staði, skóla, 

leikskóla, sjúkrahús, menningarverðmæti, viðkvæma náttúru, vatnsból o.fl.  

Áhættuskoðun er aðgengileg á vef 

http://www.almannavarnir.is/ 

Héraðsskólinn á Laugarvatni.  
(Eitt fallegasta hús landsins) 

http://www.almannavarnir.is/

Notkun landfræðilegra upplýsingagjafa og korta auðveldar yfirsýn yfir tengsl hættusvæða og 

viðkvæmra svæða, opnar frekari greiningarmöguleika með tengingu við aðra gagnagrunna 

ásamt því að auðvelda virka áhættustjórn í Árnessýslu. 

Ætlunin er að búa til sértækt áhættumat fyrir hvert sveitarfélag en einnig að taka allar 

niðurstöðurnar saman í eitt heildaráhættumat. Lokið verður við gerð áætlunarinnar innan 

fimm ára. 

Áhættumatið er byggt á huglægu mati aðila sem hafa þekkingu og reynslu af viðkomandi 

málaflokki, þ.e.a.s. verkfræði, skipulagi og slökkvimálum.  

 

Þess ber að geta að sum fyrirtæki hafa látið vinna hópslysaáætlanir í samstarfi við 

Brunavarnir Árnessýslu, þessar áætlanir þurfa án efa yfirferð samhliða vinnu við nýjar 

áætlanir. Stefnt er að því að ljúka þessari vinnu fyrir árslok 2017. 

Mörg fyrirtæki eru ágætlega sett varðandi brunavarnir, t.d. með réttum byggingarefnum 

gagnvart eldvörnum. Einnig eru sum þeirra útbúin vatnsúðakerfi sem eykur verulega styrk 

þeirra gagnvart eldi. 

Gera þarf áhættumat og mengunarmat hjá mörgum, ef ekki öllum fyrirtækjum. 

Áhætta er mismunandi og hafa verður í huga starfssemi, stærð og staðsetningu mismunandi 

fyrirtækja og eininga. Við gerð áhættugreininga er þáttur eigenda mjög mikill og 

mikilvægur. 

 

Í sýslunni eru um 1300 byggingar sem falla undir ĂLög um brunavarnir nr.75/2000, 10. 

gr.  Ábyrgð sveitarstjórna um eldvarnaeftirlit, og 12. gr. eldvarnaeftirlit sveitarf®lagañ      
 

Eldvarnaeftirlit BÁ nær ekki að uppfylla ákvæði um fjölda skoðana sem getið er um í lögum 

og reglugerðum um eldvarnaeftirlit.  

Eins og fram hefur komið er Árnessýsla 8.287 km² að stærð. Íbúðabyggð er dreifð um alla 

sýslu auk stærstu sumarhúsabyggðar á landinu.  

Auk þessa er Árnessýsla sú sýsla landsins sem flestir ferðamenn heimsækja, bygging 

gististaða og annarra húsa tengt ferðamönnum fer ört stækkandi. Áætlað er að á næstu árum 

heimsæki Árnessýslu 800 - 1 milljón ferðamenn árlega.Stór hluti raforkuframleiðslu 

landsins fer fram í Árnes- og Rangárvallasýslu með tilheyrandi mannvirkjum. 

Öll skólahús, samkomuhús, hótel og gististaðir eiga að skoðast af eldvarnaeftirlitinu a.m.k 

tvisvar á ári. Öll iðnfyrirtæki og verslanir einu sinni á ári, sum tvisvar.  

Eldvarnaeftirlitið kemur að öllum lokaúttektum hvort sem er í íbúðabyggð, iðnaðarsvæðum 

eða sumarhúsabyggð. 

Eldvarnaeftirlitið kemur að gerð viðbragðs- og rýmingaráætlana í samvinnu við eigendur 

mannvirkja. Einnig er fræðsluhlutverk eldvarnaeftirlits töluvert, t.d. í skólum og öðrum 

vinnustöðum ýmiskonar.  

Áætlað er að hver eldvarnaeftirlitsmaður sem eingöngu sinnir eldvarnaeftirliti  geti 

framkvæmt  í kringum 200 skoðanir á ári. Til að ljúka öllum verkefnum lögbundins eftirlits í 

sýslunni þurfa eldvarnaeftirlitsmenn BÁ að vera að lágmarki fimm talsins. 

 

Nýtt miðlægt eldvarnaeftirlitskerfi á vegum Slökkviliðs höfuðborgarsvæðis, 

Brunabótafélags Íslands, Félags slökkviliðsstjóra og Mannvirkjastofnunar hefur verið tekið í 

notkun.  

Kerfið heitir Brunavörður og lofar góðu. 

 

Listi yfir helstu staði og byggingar þar sem fólk getur safnast saman er að finna í 8. kafla.  

Þrastaskógur 

Flæðirit af verkþáttum áhættumatsins 

 

Gert er ráð fyrir að mikið af gagnaöfluninni sem þarf að fara fram innan hvers sveitarfélags 

muni vera framkvæmd af eigendum landa og eigna og starfsmönnum sveitarfélagsins í 

samráði við BÁ.   

Vinna sem þarf að fara fram innan hvers sveitarfélags er: 

¶ Kortlagning og lýsing á áhættuþáttum sveitarfélagsins 

¶ Söguleg skoðun á atburðum sem hafa orðið í sveitarfélaginu 

¶ Söfnun eða skráning landfræðilegra upplýsinga til notkunar í greiningunni 

¶ Samræmingarvinna sem verður framkvæmd af BÁ eftir að gögn hafa borist 

¶ Kortlagning á tengslum áhættuþátta og viðkvæmra hluta Árnessýslu 

¶ Mat á því hvar frekari greininga er þörf 

 

Unnið verður að þessum áætlunum á næstu fimm árum. 

 

 

 

Skilgreining verkefnis 

Samantekt og uppsetning  

Í  landupplýsingakerfi 

Gagnaöflun sveitarfélaga 

Greining þarfa og aðfanga 

Gagnaöflun BÁ 

Greining gagna 

Hekla 

 Svæðisbundið veikleikamat 

Almannavarnarnefnd Árnessýslu og BÁ beita aðferðum svæðisbundins veikleikamats 

(municipal vulnerability analysis - MVA) til að meta áfallaþol svæðisins.  

Svæðisbundið veikleikamat er aðferð sem byggir á hönnun björgunartilfella. Aðferðin er 

frábrugðin skrifborðsæfingum að því leyti að hún fer ekki fram í rauntíma. Síðast nefnda 

atriðið gefur mönnum svigrúm til að greina nánar þau vandamál sem upp koma og velta upp 

möguleikum á réttum viðbrögðum í því sambandi. 

 Stærri áhætta 

Öll stærri áhættuatriði á starfssvæði BÁ þurfa að uppfylla lög um brunavarnir nr. 75/2000 og 

einnig meðal annars ákvæði reglugerðar nr. 263/1988 um hættumat í iðnaðarstarfsemi og 

reglugerðar nr. 160/2007 um varnir gegn hættu á stórslysum af völdum hættulegra efna.  

Markmið laga þessara er að vernda líf, heilsu fólks, umhverfi og eignir með því að tryggja 

fullnægjandi eldvarnaeftirlit og viðbúnað við eldsvoðum og mengunaróhöppum á landi.  

BÁ ber því eingöngu ábyrgð á viðbúnaði gagnvart mengunaróhöppum en ekki 

forvarnarhliðinni, þetta eitt og sér flækir allt ferlið.  

Í vinnslu er upplýsingablað um öll fyrirtæki sem falla undir ákvæði reglugerðar um 

hættumat í iðnaðarstarfsemi og í framhaldi gengið frá viðbragðsáætlunum vegna þeirra.  

Áætlað að þeirri vinnu ljúki haustið 2017. 

Almannavarnanefnd Árnessýslu og BÁ munu vinna samkvæmt þessari aðferðafræði og 

endurmeta stöðuna reglulega. Nokkur áhættuatriði hafa nú þegar fengið skoðun hjá BÁ. 

 Auknar brunav arnir  

Í 24. grein laga um brunavarnir nr. 75/2000 er fjallað um þau mannvirki þar sem er sérstök 

eldhætta, hætta á manntjóni eða hætta á stórfelldu eignatjóni í eldsvoða. Greinin tekur bæði 

til nýbyggðra mannvirkja og mannvirkja sem tekin hafa verið í notkun. 

Í 1. mgr. 24. gr. kemur fram að skylt er að láta fara fram sérstaka brunahönnun á mannvirki    

þegar um er að ræða nýbyggingu þar sem af fyrirhugaðri starfsemi stafar sérstök eldhætta 

eða þar sem margir starfa, koma saman, fara um eða dveljast eða þar sem hætta er á 

stórfelldu eignatjóni í eldsvoða.  

Brunahönnun skal lögð fyrir byggingarnefnd til samþykktar. Byggingarnefnd skal leita álits 

slökkviliðsstjóra um brunahönnun áður en hún er samþykkt af nefndinni. Verklag og 

framkvæmd 1. mgr. 24. gr. er í góðum farvegi og í sátt við byggingarfulltrúa á 

þjónustusvæði BÁ. 

Í 2. mgr. 24. gr. kemur fram að sé um að ræða mannvirki sem þegar er byggt og er í rekstri 

og þar sem af fyrirhugaðri starfsemi stafar sérstök eldhætta eða þar sem margir starfa, koma 

saman, fara um eða dveljast eða þar sem hætta er á stórfelldu eignatjóni í eldsvoða skal 

slökkviliðsstjóri gera úttekt á brunavörnum þess, gera kröfu um úrbætur ef ástæða er til og 

leggja hana fyrir eiganda eða forráðamann. Sé brunavörnum slíks mannvirkis í veigamiklum 

atriðum ábótavant getur slökkviliðsstjóri eða byggingarfulltrúi gert kröfu um að gerð sé 

brunahönnun á mannvirkinu. Verklag og framkvæmd 1. mgr. 24. gr. er í góðum farvegi og í 

sátt við byggingarfulltrúa á þjónustusvæði BÁ. 

 

 

Eden í Hveragerði brann á 17 mín 

þann 22. júlí árið 2011 

Húsið var að mestu byggt úr 

plastefnum. 

Eden brennur, 22.7.2011, reykurinn 

náði 1 km. upp í loftið 

Í 3. mgr. 24. gr. kemur fram að slökkviliðsstjóri getur, að höfðu samráði við sveitarstjórn, 

lagt svo fyrir að í mannvirkjum, sbr. 2. mgr., séu gerðar sérstakar ráðstafanir til brunavarna, 

t.d. með uppsetningu á sérhæfðum búnaði til viðvörunar- og slökkvistarfs og þjálfun 

tiltekinna starfsmanna í brunavörnum og slökkvistarfi. Slíkar ráðstafanir skulu koma fram í 

brunavarnaáætlun.  Eigandi mannvirkis greiðir kostnað af slíkum ráðstöfunum.   

Í eldri lögum var Brunamálastofnun veitt þessi heimild en eðlilegt þykir að slík heimild sé í 

höndum slökkviliðsstjóra, enda er honum falið hið eiginlega eftirlitsvald á staðnum.  

Breytingin átti sér stað á 125. löggjafarþingi 1999ï2000, þskj. 765, 485. mál, með frumvarpi 

til laga um brunavarnir. 

Eldvarnaeftirlit BÁ fer reglulega yfir lista yfir þau mannvirki sem falla undir 3. mgr. 24. gr. 

laga um brunavarnir nr. 75/2000. 

Ef ákvæði laga þessara eða reglugerða sem settar eru samkvæmt þeim eru brotin skal 

slökkviliðsstjóri þegar í stað gera ráðstafanir til að úr verði bætt. Byggingarfulltrúi aðstoðar 

slökkviliðsstjóra til að knýja eiganda og eftir atvikum forráðamann mannvirkis til úrbóta, 

sbr. 23.ï24. gr., á grundvelli byggingarreglugerðar. 

Slökkviliðsstjóri getur m.a. beitt eftirfarandi aðgerðum til að knýja fram úrbætur vegna 

mannvirkis í notkun; 

1. veitt skriflega áminningu og tilhlýðilegan frest til úrbóta, 

2. fyrirskipað öryggisvakt á kostnað eiganda eða forráðamanns og veitt skriflega 

áminningu og tilhlýðilegan frest til úrbóta, eða 

3. bannað notkun mannvirkis að hluta eða að öllu leyti þar til úr hefur verið bætt 

og krafist lokunar 

 

 

 

 

 

 

 

 

 

 

 

 

 

 

 

Af litlum neista  

verður stundum mikið bál 

2. Þjónustustig 

Þjónustu slökkviliða er skipt upp í eftirfarandi sex meginþjónustuflokka.: 

 Vatnsöflun og slökkvistarf utanhúss 

Slökkviliðið sér um vatnsöflun og slökkvistarf utanhúss ásamt gróðureldum.  Allir 

slökkviliðsmenn fá menntun og þjálfun vegna þess. 

 Slökkvistarf innanhúss og reykköfun 

Slökkviliðið sinnir slökkvistarfi innanhúss og reykköfun.  Hjá slökkviliðinu eru að 

lágmarki 60-70 menn með reykköfunarréttindi hverju sinni.  

 Björgun fólks með klippum og öðrum útbúnaði 

Klippibúnaður er til hjá slökkviliðinu, flestir slökkviliðsmenn eru með kunnáttu í að 

beita þeim búnaði. Slökkvilið sinnir þessum þætti frá Selfossi, Hveragerði, 

Þorlákshöfn, Flúðum og Laugarvatni. 

 Viðbrögð við mengunar- og eiturefnaslysum, eiturefnaköfun 

Slökkviliðsmenn geta brugðist við öllum minniháttar mengunarslysum, til að mynda 

minniháttar olíu- og ammoníaklekum. BÁ er með samstarfssamning við SHS um 

viðbrögð vegna mengunar- og eiturefnaslysa. Auk þess á BÁ, ásamt slökkviliðum á 

Suðurlandi, kerru með búnaði til að bregðast við slíkum slysum. Kerran er staðsett á 

Hellu. Á Selfossi og í Hveragerði er einnig til lágmarksbúnaður, tveir 

eiturefnabúningar á hvorum stað. 

 Forvarnir og eldvarnaeftirlit  

Slökkviliðið sinnir eldvarnaeftirliti á starfsvæði sínu. skv. lögum um brunavarnir nr. 

75/2000 og reglugerð um eldvarnaeftirlit sveitarfélaga með atvinnuhúsnæði, nr. 

198/1994.   

 Önnur þjónusta 

2.6.1 Slökkvitækjaeftirlit  

Sveitarfélögin sem standa að Brunavörnum Árnessýslu annast öflugt eftirlit með 

slökkvitækjum og reykskynjurum í dreifbýli á svæði BÁ í gegnum einkahlutafélag á 

þeirra vegum. Sveitarfélögin greiða allan efnis- og launakostnað sem hlýst af þessu 

eftirliti.  

2.6.2 Vatnsdæling  

Þegar meiriháttar vatnstjón verður kemur slökkviliðið að vatnsdælingu til að minnka 

tjón og fyrirbyggja frekara tjón.  Þessi vinna er unnin samkvæmt gjaldskrá. 

 

2.6.3 Öryggisvöktun 

Slökkviliðið sinnir tímabundinni vöktun mannvirkja, t.d. í tengslum við 

skemmtanahald eða framkvæmdir eftir þörfum. Unnið er eftir gjaldskrá. 

2.6.4 Flugvélar og flugvellir 

Engin samningur er til um björgunarstörf á flugvöllum á svæðinu. Slökkviliðsmenn 

hafa farið í útköll þegar slys verða á flugvöllum á svæði BÁ, því er nauðsynlegt að 

gera samning þar að lútandi. 

 

Steingrímsstöð 
 

Hellisheiðarvirkjun  
 

Nesjavellir 

2.6.5 Eldur í skipum og dælingar úr þeim 

Slökkviliðið annast björgunarstörf í eldsvoða í skipum á svæði BÁ, björgun 

mannslífa, mengunarvarnir og verndun eigna. 

Slökkviliðið annast dælingu úr bátum og skipum sem leggja að í Þorlákshöfn.  

Efla þarf tækjakost til þessa verkefnis í samvinnu við eigendur báta og skipa. 

2.6.6 Eldvarnaeftirlit í virkjunum  

Sérstakur samningur er á milli BÁ annarsvegar og Landsvirkjunar, Landsnets og 

Orkuveitu Reykjavíkur hinsvegar, um brunavarnir og eldvarnaeftirlit í byggingum og 

kennslu starfsmanna í virkjunum í Árnes- og Rangárvallasýslu.  

 

 

 

 

 

 

 

Virkjanir á verksviði BÁ eru:   

Orka náttúru    Hellisheiðarvirkjun ï Nesjavallavirkjun 

Landsvirkjun:   Ljósafossvirkjun ï Steingrímsvirkjun ï Írafossvirkjun 

    Búrfellsvirkjunï Sigölduvirkjun ï Hrauneyjarfossvirkjun 

    Sultartangavirkjun ï Vatnfellsvirkjun ï Búðarhálsvirkjun 

 

Ítarlegur listi yfir allar eftirlitsskyldar byggingar á svæði BÁ er á skrifstofu BÁ Selfossi.  

Brunavarnir Árnessýslu hafa um árabil haft öflugt samstarf við starfsmenn virkjanna á svæði BÁ og einnig í 

Rangárvallasýslu.   Hér er um að ræða Landsvirkjun, Landsnet og Orkuveitu Reykjavíkur. 

Virkjunarmönnum er mjög umhu gað að hafa öryggismálin í lagi. Það hefur verið ákaflega ánægjulegt að starfa 

með þeim að eldvarnarþætti starfseminnar. 

 
Myndin er tekin af neti LV, uppsetning á vindmyllum í Hafinu fyrir ofan Búrfell.  

Ljósafosstöð 
 

Búrfellsstöð 
 

Írafosstöð 
 

Hrauneyjafossstöð 
 

Sigöldustöð 
 

Búðarhálsstöð 
 

Vatnsfellsstöð 

Vatnsfellsvirkjun  
 

Sultartangi 

Fulltrúaráð BÁ 2010 - 2012 

 

3. Skipulag slökkviliðs   

Aðildarsveitarfélögin 

Öll sveitarfélög í Árnessýslu standa að Brunavörnum Árnessýslu. Samstarf um BÁ var 

stofnað 6. janúar árið 1975 af fulltrúum sex sveitarfélaga, en tvö af þessum stofnfélögum eru 

nú hluti af Sveitarfélaginu Árborg. Í dag standa öll sveitarfélög sýslunnar að rekstri BÁ. Í 

töflum á næstu síðu er tölulegt yfirlit um samrekstur ásamt íbúafjölda 1.12.2011 og 

1.1.2015. 

  

Stofnun BÁ (forsaga) 

ĂRétt fyrir áramót 1971-72 rituðu nokkrir oddvitar Flóa- og Skeiðahreppa Hreppsnefnd 

Selfosshrepps bréf þar sem þeir óskuðu viðræðna um sameiginlegar brunavarnir Selfoss og 

nágrannahreppa.  Árið 1972,  27. apríl var fundur kvaddur saman á Selfossi til að ræða 

möguleika á meira samstarfi Selfosshrepps og nágrannahreppa hans á sviði brunamála. 

Málin voru rædd öðru hvoru næstu ár. 

Þann 6. janúar 1975 hélt stjórn Brunavarna Flóa og Skeiða fund á Selfossi, til að ganga frá 

fjárreiðum félagsins og taka fullnaðarákvörðun um framtíð þess og þeirra mála, er það 

sinnir. 

Þetta var bókað:  1. ĂFrumvarp til samþykktar fyrir Brunavarnir Árnessýslu. 

Lagðar voru fram tillögur fyrir Brunavarnir Árnessýslu, er Bárður Daníelsson 

brunamálastjóri hafði undirbúið. Hann lagði einnig til hugmyndina að nafni félagsins.ñ 

 

Fyrsti slökkviliðsstjóri BÁ var Eggert Vigfússon. (1975-1994) 

Núverandi slökkviliðsstjóri er Kristján Einarsson.  

 

Fyrsti slökkviliðsstjóri BÁ og 

stofnandi árið 1976 

Eggert Vigfússon  

 
 

Núverandi slökkviliðsstjóri      

Kristján Einarsson  

Stofnendur Brunavarna Árnessýslu (BÁ) voru eftirtalin sveitarfélög:  

Selfosshreppur, Gaulverjabæjarhreppur, Hraungerðishreppur, Sandvíkurhreppur, 

Skeiðahreppur og Villingaholtshreppur. Aðsetur og varnarþing BÁ var á Selfossi. 

 

Á næstu árum koma síðan önnur sveitarfélög inn í sameiginlegan rekstur BÁ; 

ü 17. desember  1983  Grímsneshreppur, Grafningshreppur  og Þingvallahreppur 

ü 18.  desember  1989    Eyrarbakkahreppur 

ü 11.  júní           1992   Stokkseyrarhreppur 

ü 10.  maí           2000   Laugardalshreppur 

ü 02.  maí           2002   Biskuptungnahreppur 

ü 01.  janúar       2007   Gnúpverjahreppur 

ü 01.  janúar       2010   Ölfus  

ü 14.  júní           2011   Hveragerði 

ü 01.  janúar       2012   Hrunamannahreppur 

Á umliðnum árum hafa sveitarfélög sameinast þannig að í dag, 2015, eru það átta 

sveitarfélög sem standa að BÁ. 

 

Íbúafjöldi Íbúafjöldi Breyting

Sveitarfélag 1.12.2011 1.1.2015 í %

Árborg 7.776 8.052 3,5%

Bláskógabyggð 907 961 6,0%

Flóahreppur 601 616 2,5%

Grímsnes og Grafningshreppur 420 431 2,6%

Skeiða- og Gnúpverjahreppur 508 518 2,0%

Hveragerði 2276 2.384 4,7%

Ölfus 1922 1.885 -1,9%

Hrunamannahreppur 771 794 3,0%

Samtals íbúafjöldi 15.181 15.641 3,0%

 
Samkvæmt nýjustu tölum um íbúafjölda hefur lítillega fjölgað  á svæðinu. Skráðir íbúar 1. 

janúar 2012 voru samtals 15.250 talsins samkvæmt tölum Hagstofu Íslands. Samkvæmt 

lauslegum könnunum tvöfaldast fólksfjöldi í Árnessýslu á þeim tímum þegar sumarbústaðir 

eru í almennri notkun.  

 

Á svæði BÁ eru 7.036  sumarbústaðir 

Fjöldi sumarhúsa 2012     

Sveitarfélag Nr.sv. Fjöldi  Árið:  

Árborg 8200 17 2012 

Hveragerði 8716 11 2012 

Ölfus 8717 103 2012 

Hrunamannahreppur 8710 460 2012 

Grímsnes- og Grafningshreppur 8719 3.475 2012 

Skeið- og Gnúpverjahreppur 8720 258 2012 

Bláskógabyggð 8721 2.604 2012 

Flóahreppur 8722 108 2012 

Samtals   7.036 
  

Fjöldi íbúa í Árnessýslu er 15,641, 

fleira hangir í blökkinni; nánast 

hverja helgi tvöfaldast íbúafjöldin 

þegar ferða- og sumarhúsafólk 

heimsækir sýsluna. 

 

Brunamálastjóri, Bárður Daníelsson, 

vann með sveitarstjórnarmönnum að 

stofnun Brunavarna Árnessýslu. 
(1970-1978) 






























































